
L’s annimaux voudraient bein nos aîdgi par Geraint Jennings		 	 Animals very much like to help us by Geraint Jennings


Ma catte aime aîdgi quand j'fais la lav'thie.	 	 	 	 	 My cat likes to help when I do the washing. 

Oulle arreune toutes les couleurs d'auve les bliancs.	 	 	 	 She sorts all the colours from the whites. 

Mais ou fut embrontchie dans eune ântchie,	 	 	 	 	 But she was tangled up in a pillow case, 

mînse dans la machinne et ouâchinnée d'dans!		 	 	 	 put in the machine and washed! 

 

Né v'là la câniche qu'man tchian a bâti 	 	 	 	 	 	 Here is the kennel that my dog built 

atout des plianches, des clious et un marté.	 	 	 	 	 with planks, nails and a hammer. 

Ch'est grand pitchi qu'i' l'a tant boûsilyi.		 	 	 	 	 It is a great shame that it is such a botch job. 

Lé pouôrre achocre! Un tchian n'a pon d'pônchets.	 	 	 	 The poor fool! A dog does not have thumbs. 

 

Ma vaque travâle comme comptabl'ye dé mêtchi:	 	 	 	 My cow works like an accountant by trade: 

ou caltchule toutes les taxes et touos l's împots.	 	 	 	 she calculates all the taxes. 

Mais j'ai ieu à payi dgiêx fais pus chi	 	 	 	 	 	 But I have had to pay ten times more 

par ses fautes en tapant auve ses chabots.	 	 	 	 	 because of her mistakes while typing with her clogs.

